
2. Archwiliwch agweddau Mwslimaidd tuag at blwraliaeth.                               [30]


Mae'r gair plwraliaeth yn cyfeirio at ‘gyflwr neu system lle mae dau/dwy neu ragor o 
wladwriaethau, grwpiau, egwyddorion, ffynonellau awdurdod, ac ati, yn cydfodoli’, yn ôl un 
geiriadur. Mewn geiriau eraill, mae plwraliaeth yn canolbwyntio ar sut mae cymuned 
arbennig, yn yr achos hwn, y gymuned Fwslimaidd, yn cydfodoli â chymunedau eraill. Mae'n 
ymwneud yn llwyr â byw gyda gwahaniaethau ac nid â dadlau amdanyn nhw. 


Yn amlwg, mae'r sefyllfa'n un gymhleth iawn. Yn gyntaf, mae'r diffiniad hwn yn tybio bod pob 
cymuned Fwslimaidd yr un fath ond dydy hyn ddim yn wir. Er enghraifft, gall cymuned 
Fwslimaidd ym Mhrydain fod yn wahanol iawn i gymuned mewn gwlad seciwlar arall, neu'n 
wir, i gymuned mewn gwlad Fwslimaidd. Felly mae angen i ni gydnabod eu bod nhw'n 
arwyddocaol wahanol mewn Islam yn ogystal â thu hwnt iddi. 


Mewn perthynas â chymunedau eraill, yn gyntaf mae gan Islam gefndir sy'n debyg i 
Gristnogaeth ac Iddewiaeth. Er enghraifft, mae Sura 2:136 yn dadlau mai'r un oedd y 
datguddiadau a gafodd eu rhoi i Abraham, Ishmael, Isaac, Jacob, Moses ac i Iesu a hefyd yr 
hyn a roddwyd i'r proffwydi â'r datguddiad a roddwyd gan Muhammad ac Islam i'r byd. 
“Dydyn ni ddim yn gwahaniaethu rhwng unrhyw un ohonyn nhw.” Mae hyn yn amlwg yn 
cefnogi natur a pherthynas arbennig Mwslimiaid â ‘Phobl y Llyfr’; mae Iddewiaeth a 
Christnogaeth yn grefyddau monotheistaidd sy'n rhannu etifeddiaeth gyffredin ag Islam. 


Ond, mae enghreifftiau o hanes cynnar Islam yn dangos bod tensiynau rhwng y 
cymunedau crefyddol hyn o ran rhaniadau a gwrthdaro; ond gellir egluro nad oedd y 
rhaniadau hyn mewn gwirionedd o achos hunaniaeth gymunedol grefyddol, ond yn hytrach 
yn ganlyniad i systemau llwythol a ffiwdal a oedd i'w cael yn Arabia cyn cyfnod Islam. 


Unwaith eto, mae Sura 42:13 yn disgrifio'r cysondeb rhwng Iddewiaeth, Cristnogaeth ac 
Islam: "Sefydlwch y grefydd hon a pheidiwch ag ymrannu o'i hachos hi.”  I rai Mwslimiaid, 
mae hyn yn galw'n eglur ar i Fwslimiaid, Cristnogion ac Iddewon fod yn unedig. 


Un o'r egwyddorion cyntaf i Muhammad ei sefydlu oedd yr un yn Sura 2:256, “Does dim 
gorfodaeth mewn crefydd” ac mae'n un o'r adnodau mwyaf adnabyddus yn y Qur'an. Ar sail 
y ddealltwriaeth hon mae hyn wedi arwain at ymagwedd oddefgar iawn at rai sy'n arfer 
crefyddau heblaw am Islam. 


Ond, mae amrywiaeth mewn Islam ac mae rhai Mwslimiaid sy'n ymroddedig i droi pobl o 
gredoau eraill i Islam.  Yn wir, er bod pwysigrwydd rhyddid yn hanes y grefydd yn un 
agwedd ar Islam, roedd tröedigaeth i Islam hefyd yn agwedd bwysig ar ddatblygu a lledaenu 
Islam. 


Mae'r croesgadau'n aml yn cael eu nodi fel enghraifft nodweddiadol o gyfnod o 
anoddefgarwch crefyddol, ond mae'n well gweld cyffredinoli o'r fath yng nghyd-destun 
mater crefydd a rhyfel, a, gan nad Islam yw'r unig grefydd i gael ei chysylltu â rhyfel, mater 
crefyddau a rhyfel yn ei gyfanrwydd. Mae astudiaeth o'r fath yn aml wedi dangos nad 
‘crefydd’ yw gwir achos y gwrthdaro ond ei bod yn faner ddefnyddiol i guddio'r tu ôl iddi, eto 
yn achos pob crefydd ac nid Islam yn unig. 


Yn gyffredinol, er bod derbyn a goddef credoau eraill neu safbwyntiau seciwlar yn broblem i 
rai Mwslimiaid, unwaith eto, nid mater i Islam yn unig yw hyn. Mewn gwirionedd, er bod y 
gymuned Fwslimaidd yn un glòs ac yn canolbwyntio ar set benodol o gredoau crefyddol, 
mae ymrwymiad cryf mewn Islam i oresgyn gwahaniaethau mewn dogma a ffordd o fyw 
drwy ddeialog a goddefgarwch. Nid gwrthod person yw gwrthod dysgeidiaeth neu 
egwyddor, ac mae dysgeidiaeth Fwslimaidd yn eglur ynghylch derbyn pobl o gredoau eraill 
gyda thrugaredd a chyfiawnder fel y byddai 







Allah yn ei ddisgwyl. Yn ddelfrydol, dylai Mwslim ddefnyddio enghraifft Muhammad pan 
fydd yn dod ar draws anffyddwyr a'u derbyn fel y maen nhw, hyd yn oed eu hennill i Islam 
drwy fod yn enghraifft dda. Ond, yn y rhan fwyaf o gymdeithasau amlblwyfol heddiw, 
byddai'n well gan Fwslimiaid integreiddio â phobl sydd â ffydd, yn hytrach nag â 
chymdeithas lle mae crefydd yn cael ei hystyried yn amherthnasol. 












2. Archwiliwch agweddau Mwslimaidd tuag at blwraliaeth.                                   [30]


Ystyr plwraliaeth yw derbyn crefyddau eraill fel petaen nhw'r un peth â'ch crefydd chi. 
Byddai plwraliaethwyr yn cytuno bod pob crefydd yn gyfartal ac y dylen ni eu derbyn nhw. 
Mae hyn yn golygu, er mwyn bod ag ymagwedd blwralaidd, fod rhaid i Fwslim wrthod y 
grefydd Fwslimaidd a'r hyn y mae'n ei ddysgu ac felly all hyn byth fod yn bosibl. Felly mae 
Mwslimiaid yn gwrthod plwraliaeth. 


Dydy Islam ddim yn derbyn credoau eraill, er enghraifft, mae'n gwrthod Cristnogaeth 
oherwydd bod Cristnogion yn credu yn athrawiaeth y Drindod ac maen nhw'n ei ystyried yn 
shirk. Un yw Duw. Maen nhw hefyd yn gwrthod Hindŵaeth oherwydd eu bod yn addoli 
delwau a Bwdhaeth oherwydd nad oes ganddyn nhw gred wirioneddol mewn Un Duw. 


Yn ogystal, nod Islam yw troi pawb i'r ffydd. Gallwn weld hyn o ddyddiau cynnar Islam ac 
wrth rai pobl heddiw sy'n dadlau mai nod Islam yw goresgyn y byd hyd yn oed os yw'n 
golygu gorfodi pobl i droi i Islam. 


Mae syniad cyfraith Sahri’a yn dangos nad yw Mwslimiaid yn gallu bod yn blwralistig gan eu 
bod yn credu bod rhaid i gyfraith Shari’a fod yn sail i bob cymdeithas. Pan nad yw, mae 
problemau mawr. Er enghraifft, roedd achos yn ddiweddar am y fêl mewn ysgolion. Ym 
mhapur yr Independent, 16 Ionawr 2016, cefnogodd David Cameron ysgolion am ei gwneud 
hi'n ofynnol i bob disgybl ddangos ei wyneb. Roedd yn dadlau mai mater o ddiwylliant oedd 
hyn ac nid crefydd. Ond, dydy hyn ddim yn cydnabod bod y fêl mewn gwirionedd yn 
ddehongliad cymuned benodol o'i chrefydd ac y dylid parchu hyn. Roedd Cameron yn 
dadlau, ‘Wrth ddod i gysylltiad â sefydliad neu os ydych chi yn y llys, neu os oes angen i chi 
allu gweld wyneb person ar y ffin, yna byddaf i bob amser yn cefnogi'r awdurdod a'r 
sefydliad sydd wedi rhoi yn eu lle reolau priodol a synhwyrol nad ydyn nhw'n cefnogi Islam 
ac sy'n dangos sut mae Islam yn wynebu anawsterau wrth geisio ymarfer yr hyn y mae'n ei 
gredu. Yn syth cafodd Cameron ei feirniadu gan y Foneddiges Warsi ac Andy Burnham am 
fod yn ‘simplistic’ ac am ‘stigmateiddio cymuned gyfan ar gam’. Roedd y Foneddiges Warsi'n 
credu bod ei sylwadau'n ansensitif yng ngoleuni problem gynyddol radicaleiddio Mwslimiaid 
ifanc yn y wlad hon. Mae'n eglur petai cyfraith Shari’a yn ei lle, na fyddai problemau fel hyn. 


Mae Mwslimiaid ym Mhrydain yn wynebu heriau arwyddocaol wrth fyw mewn cymdeithas 
blwralistaidd sydd mewn gwirionedd wedi'i seilio ar gyfraith seciwlar (heb fod yn grefyddol). 
Mae llawer o anghredinwyr a phobl sydd â safonau moesol isel yn y gymdeithas heddiw 
nad ydyn nhw'n cyd-fynd â dysgeidiaeth Islamaidd. Felly mae Mwslimiaid yn gallu ei chael 
hi'n anodd iawn arfer eu crefydd. 


I grynhoi, gellir gweld ei bod hi'n anodd iawn i Fwslim fod yn blwralistaidd oherwydd yn 
anochel, bydd yn golygu colli hunaniaeth grefyddol, cyfaddawdu ac yn y pen draw, gwrthod 
y ffydd Islamaidd. 

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 
2 
 
 
 
 


(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos 'gwybodaeth ar ei phen ei hun' yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


 


3 
 


 


 
(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

2. Archwiliwch agweddau Mwslimaidd tuag at blwraliaeth. [AA1 30] 


 
Efallai y bydd ymgeiswyr yn cynnwys rhai neu'r cyfan o'r canlynol, ond dylid 
rhoi credyd am bwyntiau perthnasol eraill.  


 
 Perthynas a natur arbennig Mwslimiaid â 'Phobl y Llyfr', mae Iddewiaeth a 


Christnogaeth yn grefyddau undduwiol sy'n rhannu etifeddiaeth gyffredin ag Islam.  
 Mae Mwslimiaid yn cydnabod pob proffwyd Iddewig o'r Hen Destament. Hefyd, mae 


Mwslimiaid yn cydnabod proffwydi Cristnogol o'r Testament Newydd (Sura 42:13). 
 Mae llawer o Fwslimiaid yn cydnabod crefyddoldeb pobl eraill sy'n dilyn ffydd 


grefyddol wahanol yn ddiffuant. 
 Mae amrywiaeth o fewn Islam o ran agweddau at grefyddau eraill. Mae rhai 


Mwslimiaid wedi'u hymrwymo i droi pobl o grefyddau eraill at Islam. 
 Mae un safbwynt yn y Qur'an yn dweud na ddylid gorfodi pobl i ddod yn ddilynwyr 


Islam. Yn ôl Sura 2:156, ni ddylai cred grefyddol yn Allah fod yn orfodaeth, yn 
hytrach dylai fod yn ddewis. 


 Pwysigrwydd rhyddid yn hanes y grefydd yw un o nodweddion Islam. 
 Fodd bynnag, roedd tröedigaethau at Islam yn agwedd bwysig ar ddatblygiad a 


lledaeniad Islam. 
 Mae llawer o Fwslimiaid yn cymryd rhan mewn digwyddiadau cenedlaethol ar y 


cyd â chymunedau ffydd eraill, megis ar Dydd y Cofio ar 11 Tachwedd yn 
Llundain. 


 Mae Cyngor Mwslimiaid Prydain yn gweithio i sefydlu cysylltiadau â chymunedau 
ffydd eraill. Mae Mwslimiaid yn cymryd rhan mewn sgyrsiau aml-ffydd. 


 Mae rhai Mwslimiaid yn cael trafferth â chrefyddau amldduwiol oherwydd y gred 
Fwslimaidd yn undod Allah.  


 Mae rhai Mwslimiaid yn gweld seciwlariaeth a dyneiddiaeth yn fygythiad i'r 
gymdeithas ddynol.  Mewn cymdeithas blwralaidd, mae'n well gan Fwslimiaid 
gymysgu â phobl sydd â ffydd yn hytrach nag â chymdeithas lle ystyrir bod 
crefydd yn amherthnasol. Mae perygl y gallai damcaniaethau fel Myfïaeth 
Foesegol (sy'n galw ar hyrwyddo'r 'hunan') wrth-ddweud yr angen i Fwslimiaid 
ymostwng i ewyllys Allah (Crefydd a Moeseg). 


 Gellid hefyd cyfeirio yma at ymatebion Mwslimaidd i dwf Anffyddiaeth Newydd – 
yn amrywio o gymryd rhan mewn dadl ddeallusol i benderfyniad cymunedau 
Mwslimaidd i wrthod safbwyntiau Anffyddiaeth Newydd yn llwyr (Athroniaeth 
Crefydd). 
 


 


Nid rhestr wirio gaeth yw hon, cofiwch roi credyd am unrhyw atebion dilys eraill. 

Mae'r gair plwraliaeth yn cyfeirio at ‘gyflwr neu system lle mae dau/dwy neu ragor o 
wladwriaethau, grwpiau, egwyddorion, ffynonellau awdurdod, ac ati, yn cydfodoli’, yn ôl un 
geiriadur. Mewn geiriau eraill, mae plwraliaeth yn canolbwyntio ar sut mae cymuned 
arbennig, yn yr achos hwn, y gymuned Fwslimaidd, yn cydfodoli â chymunedau eraill. Mae'n 
ymwneud yn llwyr â byw gyda gwahaniaethau ac nid â dadlau amdanyn nhw. 


Yn amlwg, mae'r sefyllfa'n un gymhleth iawn. Yn gyntaf, mae'r diffiniad hwn yn tybio bod pob 
cymuned Fwslimaidd yr un fath ond dydy hyn ddim yn wir. Er enghraifft, gall cymuned 
Fwslimaidd ym Mhrydain fod yn wahanol iawn i gymuned mewn gwlad seciwlar arall, neu'n 
wir, i gymuned mewn gwlad Fwslimaidd. Felly mae angen i ni gydnabod eu bod nhw'n 
arwyddocaol wahanol mewn Islam yn ogystal â thu hwnt iddi. 


Mewn perthynas â chymunedau eraill, yn gyntaf mae gan Islam gefndir sy'n debyg i 
Gristnogaeth ac Iddewiaeth. Er enghraifft, mae Sura 2:136 yn dadlau mai'r un oedd y 
datguddiadau a gafodd eu rhoi i Abraham, Ishmael, Isaac, Jacob, Moses ac i Iesu a hefyd yr 
hyn a roddwyd i'r proffwydi â'r datguddiad a roddwyd gan Muhammad ac Islam i'r byd. 
“Dydyn ni ddim yn gwahaniaethu rhwng unrhyw un ohonyn nhw.” Mae hyn yn amlwg yn 
cefnogi natur a pherthynas arbennig Mwslimiaid â ‘Phobl y Llyfr’; mae Iddewiaeth a 
Christnogaeth yn grefyddau monotheistaidd sy'n rhannu etifeddiaeth gyffredin ag Islam. 


Ond, mae enghreifftiau o hanes cynnar Islam yn dangos bod tensiynau rhwng y 
cymunedau crefyddol hyn o ran rhaniadau a gwrthdaro; ond gellir egluro nad oedd y 
rhaniadau hyn mewn gwirionedd o achos hunaniaeth gymunedol grefyddol, ond yn hytrach 
yn ganlyniad i systemau llwythol a ffiwdal a oedd i'w cael yn Arabia cyn cyfnod Islam. 


Unwaith eto, mae Sura 42:13 yn disgrifio'r cysondeb rhwng Iddewiaeth, Cristnogaeth ac 
Islam: "Sefydlwch y grefydd hon a pheidiwch ag ymrannu o'i hachos hi.”  I rai Mwslimiaid, 
mae hyn yn galw'n eglur ar i Fwslimiaid, Cristnogion ac Iddewon fod yn unedig. 


Un o'r egwyddorion cyntaf i Muhammad ei sefydlu oedd yr un yn Sura 2:256, “Does dim 
gorfodaeth mewn crefydd” ac mae'n un o'r adnodau mwyaf adnabyddus yn y Qur'an. Ar sail 
y ddealltwriaeth hon mae hyn wedi arwain at ymagwedd oddefgar iawn at rai sy'n arfer 
crefyddau heblaw am Islam. 


Ond, mae amrywiaeth mewn Islam ac mae rhai Mwslimiaid sy'n ymroddedig i droi pobl o 
gredoau eraill i Islam.  Yn wir, er bod pwysigrwydd rhyddid yn hanes y grefydd yn un 
agwedd ar Islam, roedd tröedigaeth i Islam hefyd yn agwedd bwysig ar ddatblygu a lledaenu 
Islam. 


Mae'r croesgadau'n aml yn cael eu nodi fel enghraifft nodweddiadol o gyfnod o 
anoddefgarwch crefyddol, ond mae'n well gweld cyffredinoli o'r fath yng nghyd-destun 
mater crefydd a rhyfel, a, gan nad Islam yw'r unig grefydd i gael ei chysylltu â rhyfel, mater 
crefyddau a rhyfel yn ei gyfanrwydd. Mae astudiaeth o'r fath yn aml wedi dangos nad 
‘crefydd’ yw gwir achos y gwrthdaro ond ei bod yn faner ddefnyddiol i guddio'r tu ôl iddi, eto 
yn achos pob crefydd ac nid Islam yn unig. 


Yn gyffredinol, er bod derbyn a goddef credoau eraill neu safbwyntiau seciwlar yn broblem i 
rai Mwslimiaid, unwaith eto, nid mater i Islam yn unig yw hyn. Mewn gwirionedd, er bod y 
gymuned Fwslimaidd yn un glòs ac yn canolbwyntio ar set benodol o gredoau crefyddol, 
mae ymrwymiad cryf mewn Islam i oresgyn gwahaniaethau mewn dogma a ffordd o fyw 
drwy ddeialog a goddefgarwch. Nid gwrthod person yw gwrthod dysgeidiaeth neu 
egwyddor, ac mae dysgeidiaeth Fwslimaidd yn eglur ynghylch derbyn pobl o gredoau eraill 
gyda thrugaredd a chyfiawnder fel y byddai 



Sticky Note

Mae'r ddau baragraff cyntaf wedi eu hegluro'n dda iawn ond ddim yn gryno iawn ynglyn a'r pwynt sy'n cael ei wneud. Mae'r ateb yn gwneud yn dda i egluro y diffiniad o blwraliaeth - mae brawddeg olaf y paragraff cyntaf yn arbennig o dreiddgar. Mae'r ail baragraff yn ymddangos fel pe bai'n rhygnu ar bwynt amlwg sydd ddim yn cael ei ddatblygu yn nes ymlaen.



Sticky Note

Paragraff da gyda thystiolaeth gefnogol clir o'r berthynas naturiol rhwng Islam a'r ddwy grefydd gorllewinol aral.l



Sticky Note

Adnabyddiaeth dda o anghysondeb posibl mewn dealltwriaeth ond yn cael ei egluro'n dda iawn drwy gyd-destun.



Sticky Note

Cefnogaeth dda i alwad i uno, goddefgarwch a derbyn eu gilydd.



Sticky Note

Mae hwn yn ddyfyniad perthnasol iawn ond gellid ei ddatblygu ymhellach o ran cysylltiad penodol a phlwraliaeth.



Sticky Note

Eto paragraff da yn nodi rol troedigaeth mewn Islam ond mae hyn angen ei ddadbacio yn fwy mewn perthynas a phlwraliaeth.



Sticky Note

Dadansoddiad da o'r duedd i gyffredinoli a bod awgrymiadau o wrthdaro a dim goddefgarwch o gymunedau eraill yn cael ei ateb yn effeithiol drwy egluro'r enghreifftiau hyn.







Allah yn ei ddisgwyl. Yn ddelfrydol, dylai Mwslim ddefnyddio enghraifft Muhammad pan 
fydd yn dod ar draws anffyddwyr a'u derbyn fel y maen nhw, hyd yn oed eu hennill i Islam 
drwy fod yn enghraifft dda. Ond, yn y rhan fwyaf o gymdeithasau amlblwyfol heddiw, 
byddai'n well gan Fwslimiaid integreiddio â phobl sydd â ffydd, yn hytrach nag â 
chymdeithas lle mae crefydd yn cael ei hystyried yn amherthnasol. 



Sticky Note

Crynodeb da iawn sy'n dangos dealltwriaeth dda o fater plwraliaeth i Islam; bod gwrthod dysgeidiaeth ddim yn arwain at anoddefgarwch o'r unigolyn na'r gymuned sy'n ei arddel. Mae hyd yn oed yn cydnabod derbyn 'angrhedinwyr' ac mae'r cyfeiriad at esiampl Muhammad yn dda.



Sticky Note

Mae'r ateb yn amlwg yn 'ymateb perthnasol sy'n ateb gofynion penodol y cwestiwn osodwyd.' Mae ymhell y tu hwnt i 'foddhaol' ac ateb cyffredinol. Y cwestiwn yw a ellir ei ddisgrifio fel 'manwl' gyda 'defnydd da o dystiolaeth ac enghreifftiau' (Band 4) neu fel 'eang a thrwyadl' gyda 'defnydd ardderchog o dystiolaeth ac enghreifftiau' (Band 5). Ar adegau gallai'r dystiolaeth a'r enghreifftiau fod wedi eu datblygu'n fwy, yn cael eu cyfyngu gan esboniadau hir o'r pwyntiau wnaed. Yn gyffredinol mae'n ymateb Band 4 cadarn yn agos at y top - 23 marc.

Ystyr plwraliaeth yw derbyn crefyddau eraill fel petaen nhw'r un peth â'ch crefydd chi. 
Byddai plwraliaethwyr yn cytuno bod pob crefydd yn gyfartal ac y dylen ni eu derbyn nhw. 
Mae hyn yn golygu, er mwyn bod ag ymagwedd blwralaidd, fod rhaid i Fwslim wrthod y 
grefydd Fwslimaidd a'r hyn y mae'n ei ddysgu ac felly all hyn byth fod yn bosibl. Felly mae 
Mwslimiaid yn gwrthod plwraliaeth. 


Dydy Islam ddim yn derbyn credoau eraill, er enghraifft, mae'n gwrthod Cristnogaeth 
oherwydd bod Cristnogion yn credu yn athrawiaeth y Drindod ac maen nhw'n ei ystyried yn 
shirk. Un yw Duw. Maen nhw hefyd yn gwrthod Hindŵaeth oherwydd eu bod yn addoli 
delwau a Bwdhaeth oherwydd nad oes ganddyn nhw gred wirioneddol mewn Un Duw. 


Yn ogystal, nod Islam yw troi pawb i'r ffydd. Gallwn weld hyn o ddyddiau cynnar Islam ac 
wrth rai pobl heddiw sy'n dadlau mai nod Islam yw goresgyn y byd hyd yn oed os yw'n 
golygu gorfodi pobl i droi i Islam. 


Mae syniad cyfraith Sahri’a yn dangos nad yw Mwslimiaid yn gallu bod yn blwralistig gan eu 
bod yn credu bod rhaid i gyfraith Shari’a fod yn sail i bob cymdeithas. Pan nad yw, mae 
problemau mawr. Er enghraifft, roedd achos yn ddiweddar am y fêl mewn ysgolion. Ym 
mhapur yr Independent, 16 Ionawr 2016, cefnogodd David Cameron ysgolion am ei gwneud 
hi'n ofynnol i bob disgybl ddangos ei wyneb. Roedd yn dadlau mai mater o ddiwylliant oedd 
hyn ac nid crefydd. Ond, dydy hyn ddim yn cydnabod bod y fêl mewn gwirionedd yn 
ddehongliad cymuned benodol o'i chrefydd ac y dylid parchu hyn. Roedd Cameron yn 
dadlau, ‘Wrth ddod i gysylltiad â sefydliad neu os ydych chi yn y llys, neu os oes angen i chi 
allu gweld wyneb person ar y ffin, yna byddaf i bob amser yn cefnogi'r awdurdod a'r 
sefydliad sydd wedi rhoi yn eu lle reolau priodol a synhwyrol nad ydyn nhw'n cefnogi Islam 
ac sy'n dangos sut mae Islam yn wynebu anawsterau wrth geisio ymarfer yr hyn y mae'n ei 
gredu. Yn syth cafodd Cameron ei feirniadu gan y Foneddiges Warsi ac Andy Burnham am 
fod yn ‘simplistic’ ac am ‘stigmateiddio cymuned gyfan ar gam’. Roedd y Foneddiges Warsi'n 
credu bod ei sylwadau'n ansensitif yng ngoleuni problem gynyddol radicaleiddio Mwslimiaid 
ifanc yn y wlad hon. Mae'n eglur petai cyfraith Shari’a yn ei lle, na fyddai problemau fel hyn. 


Mae Mwslimiaid ym Mhrydain yn wynebu heriau arwyddocaol wrth fyw mewn cymdeithas 
blwralistaidd sydd mewn gwirionedd wedi'i seilio ar gyfraith seciwlar (heb fod yn grefyddol). 
Mae llawer o anghredinwyr a phobl sydd â safonau moesol isel yn y gymdeithas heddiw 
nad ydyn nhw'n cyd-fynd â dysgeidiaeth Islamaidd. Felly mae Mwslimiaid yn gallu ei chael 
hi'n anodd iawn arfer eu crefydd. 


I grynhoi, gellir gweld ei bod hi'n anodd iawn i Fwslim fod yn blwralistaidd oherwydd yn 
anochel, bydd yn golygu colli hunaniaeth grefyddol, cyfaddawdu ac yn y pen draw, gwrthod 
y ffydd Islamaidd. 



Sticky Note

Yn anffodus mae'r ateb yma yn cymeryd dealltwriaeth benodol iawn o 'blwraliaeth' sydd yn sylfaenol yn canolbwyntio ar wirioneddau crefyddol - 'plwraliaeth grefyddol' yn nhermau dogma yn unig - ac mae hyn yn achosi problemau ar gyfer unrhyw ddatblygiad pellach. Mae'r frawddeg olaf yn arddangos cyfyngiadau yr ateb.



Sticky Note

Nid yw hyn yn wir. Yn ogystal a bod yn oddefgar iawn tuag at grefyddau eraill mae gan Islam berthynas arbennig gyda Christnogaeth ac Iddewiaeth. Mae'r ateb yn anghywir yn cymathu gwrthodiad athrawiaeth gyda gwrthodiad person.



Sticky Note

Eto mae hyn yn anghywir ac yn methu gweld yr amrywiaeth eang o ddealltwriaethau o droedigaeth o fewn Islam.



Sticky Note

Mae'r ateb mewn gwirionedd yn symud i ffwrdd oddiwrth ffocws y cwestiwn. Mae'r materion yma yn fwy i'w wneud gyda 'Islamophobia' a 'Mwslimiaid ym Mhrydain heddiw'. Y broblem yma yw nad yw'r ateb wedi gwneud dim ohono yn berthnasol i fater plwraliaeth er y gallai fod wedi gwneud.



Sticky Note

Eto mae'r perspectif yma yn fewnblyg yn yr ystyr o fod yn edrych tuag at i mewn, yn hunanol ac yn anochel yn anghymdeithasol sy'n bellter cred o ddysgeidiaeth Islam heb son am fod yn gynrychioliadol  o'i dysgeidiaethau ar blwraliaeth.



Sticky Note

Mae'r clo fel y disgwyl oherwydd mae wedi cyfyngu ei hun o'r dechrau yn ei ddealltwriaeth. Y canlyniad yw ymateb gwan iawn er gwaethaf hyd yr ateb. Ar ei waethaf mae'n camddeall y pwnc, ar ei orau mae'n 'gyfyng' oherwydd y ffiniau mae'n osod iddo'i hun. Er yn fand isel o ran perthnasedd nid yw mewn gwirionedd yn 'lefel isel o gywirdeb' ac felly mae'n ateb Band 2 ond dim ond o'r braidd. Mae'n bellter cred o 'yn bennaf gywir a pherthnasol'(Lefel 3) ac felly'n agosach at Band 1 'cyfyng iawn' ac felly mae o drwch blewyn ym Mand 2 gyda 8 marc.












3 








2. Archwiliwch agweddau Mwslimaidd tuag at blwraliaeth.  [30]








3. ‘Nid yw'r shari'a yn gallu bod yn ddim mwy na chanllaw crefyddol a moesol i 
Fwslimiaid heddiw.’
Gwerthuswch y safbwynt hwn.                 [30]


Cyfraith Islamaidd yw Shari’a. Mae'n ganllaw o ofynion crefyddol, deddfau bwyd a phryd 
mae gweddïo; am ymddygiad moesol, moesau a pharch at awdurdod rhieni; deddfau i farnu 
pobl am droseddau a wnaed yn lle awdurdod y wladwriaeth. Ydy'r olaf yn amhriodol erbyn 
hyn i Fwslimiaid eu defnyddio heddiw? 


Mae Mwslimiaid yn gweld shari’a fel cyfraith ddwyfol. Allah, y Duw Hollalluog, a greodd y 
byd, deddfau natur a moesoldeb – dydy bodau dynol ddim yn gallu newid beth wnaeth Duw. 
Dylai'r Hollalluog ymwneud â phob maes o'i greadigaeth. Mae llawer o Fwslimiaid yn credu 
bod hyn yn cynnwys cyfraith y wladwriaeth. 


Y Qur’an a Sunnah Muhammad yw'r ddwy brif ffynhonnell ar gyfer shari’a. Y Qur’an yw gair 
Allah wedi'i ddatguddio'n uniongyrchol. Gadawodd Muhammad fodel perffaith i Fwslimiaid ei 
ddilyn, sydd wedi'i gofnodi yn ei ddywediadau, yr hadith. Mae'r Qur’an ei hun yn dweud bod 
rhai adnoddau'n llythrennol, eraill yn alegorïaidd. Mae cyd-destun hadith yn effeithio ar y 
dehongliad. Mae rhai adnodau'n dweud na ddylai Mwslimiaid fod yn ffrindiau ag eraill, sydd i 
rai Mwslimiaid yn cyfiawnhau cadw ar wahân. Ond, mae'r rhan fwyaf o Fwslimiaid yn darllen 
y rhain yng nghyd-destun gelyniaeth lwythol y cyfnod.  


Doedd Shari’a erioed yn gyfraith gwladwriaeth fel mae heddiw. Ffurfiodd y Proffwyd 
gymuned yn Madinah, yna ffurfiodd ei gymdeithion Galiffiaeth. Daeth hyn â chyfraith a threfn 
a hawliau i rai oedd heb y rhain. Ond doedd e ddim yn golygu bod pawb yn cael cyfiawnder. 
Doedd menywod a rhai nad oedden nhw'n Fwslimiaid ddim yn gydradd o dan gyfraith 
shari’a. Fel arfer roedd y llywodraethwyr yn gorfodi cyfraith trosedd drwy eu systemau eu 
hunain, gan adael cyfraith grefyddol a theulu i shari’a.  


Roedd ysgolion gwahanol y gyfraith a Imams yn dehongli shari’a. Roedden nhw'n 
ychwanegu consensws, tebygrwydd a ijtihad neu ail-ddehongli i ddod o hyd i atebion i 
broblemau newydd. Mae Iran a Saudi Arabia yn ystyried bod shari’a yn cyfiawnhau cosbau 
corfforol a'r gosb eithaf am ddelio'n anghyfreithlon â chyffuriau a llofruddiaeth. Weithiau mae 
Mwslimiaid yn cael eu lladd os ydyn nhw'n dewis crefydd wahanol, ond mae'r Cenhedloedd 
Unedig yn dweud y dylai fod gan bawb hawl i ryddid cred yn y byd modern. 


Dydy Iran Islamaidd ddim yn gwahanu crefydd a'r wladwriaeth. Mae senedd, o'r enw Majlis, 
sy'n gwneud cyfreithiau. Rhaid i Gyngor Gwarchodwyr gymeradwyo bod y cyfreithiau mewn 
cytgord â shari’a. Felly mae shari’a yn llawer mwy na chod moesoldeb: mae'n effeithio ar 
bob cyfraith a phrosesau'r wladwriaeth. 


Ond mae Twrci'n wladwriaeth seciwlar yn gyffredinol gyda phoblogaeth Fwslimaidd yn 
bennaf. Ers dechrau'r ugeinfed ganrif modelodd Ataturk y wlad ar lywodraeth seciwlar, 
orllewinol. I ryw raddau dilynodd ddiwygiadau moderneiddio'r Califfiaid Ottomanaidd o'i flaen. 
Mae llawer o bobl Twrci'n dilyn Islam yn eu bywydau teuluol a phersonol, ond mae 
cyfreithiau'r wladwriaeth yn seciwlar.  


Mae gan Pakistan a Malaysia gymysgedd o gyfreithiau seciwlar y wladwriaeth a llysoedd 
shari’a i faterion teuluol. Mae priodasau'n cael eu selio â chytundeb nikkah, wedi'i 
gymeradwyo gan Imam. Er mwyn cael ysgariad, mae'n gwneud synnwyr mynd yn ôl at 
Imam. Ond mae cylch gorchwyl llysoedd shari’a a seciwlar yn amhendant: gall achos gael ei 
golli yn y naill a gellir apelio at y llall.  







Mae rhai Mwslimiaid yn dadlau mai cysyniad yw seciwlariaeth orllewinol: dylai popeth gael ei 
reoli gan shari’a. Mae eraill yn nodi'r camddefnydd sydd wedi digwydd. Cyhoeddodd 
Prifysgol Islamaidd Al-Azhar yn Cairo ‘Yr Ymateb’  er mwyn ateb dysgeidiaeth wallus yr 
oedd Mwslimiaid yn ei gwneud. Roedden nhw'n gweld y camddefnydd mewn achosion 
cabledd gyda “siom”. Er mai gwladwriaeth grefyddol yw Iran Shia, dadleuodd Ayatollah 
Sistani yn Iraq Shia sydd drws nesaf am raniad rhwng crefydd a gwleidyddiaeth.  
 
Mae cyfraith grefyddol a moesol yn bwysig. Mae diwygwyr yn dadlau na ddylai deddfau 
moesol gael eu gadael i shari’a; ond dylen nhw gael eu diwygio er mwyn sicrhau 
cydraddoldeb i fenywod a hawliau i leiafrifoedd gan gynnwys rhai o rywioldeb amgen. Barn 
arall yw y dylai ffydd fod yn seiliedig ar brofiad personol, nid shari’a o gwbl. Mae shari’a yn y 
byd modern yn newid ar hyn o bryd. 
 
I gloi, mae rhai eisiau i shari’a fod yn sail i bob cyfraith, dydy eraill ddim yn gweld rôl iddo o 
gwbl. Mae llawer yn defnyddio llysoedd shari’a at faterion teuluol. Maen nhw'n dilyn deddfau 
bwyd a chrefyddol gartref, ac yn elwa o ddeddfau seciwlar yn y gwaith, sy'n sicrhau 
cydraddoldeb a hawliau dynol. Efallai mai dyma'r cydbwysedd gorau i'w gael yn y byd 
heddiw. 
 
 
 












3. ‘‘Nid yw'r shari'a yn gallu bod yn ddim mwy na chanllaw crefyddol a moesol i 
Fwslimiaid heddiw.’
Gwerthuswch y safbwynt hwn.  [30] 


Cyfraith grefyddol i Fwslimiaid yw Shari’a. Mae'n dweud wrthyn nhw sut mae gweddïo a beth 
i'w wneud ym mhob rhan o'u bywyd. Mae'n cael ei ddiffinio'n union gan y Qur’an, sef gair 
Duw i Fwslimiaid. Allwch chi ddim dewis a dethol darnau o ddatguddiad Duw, felly mae 
Mwslimiaid yn credu bod rhaid i chi ddilyn shari’a ym mhob rhan o'ch bywyd.  


Mae shari’a yn gaeth iawn. Os ydych chi'n dod â chyffuriau i mewn i wlad, gallech chi 
wynebu'r gosb eithaf. Neu os ydych chi'n gadael Islam ac yn dewis crefydd arall, gallech chi 
gael eich lladd hefyd am eich credoau. Mae hyn yn erbyn hawliau dynol. Dylai pawb gael 
rhyddid i gredu beth bynnag maen nhw eisiau. Dydw i ddim yn credu y dylai shari’a gael ei 
gymhwyso i faterion crefydd, oherwydd allwch chi ddim gorfodi rhywun neu ddweud wrthyn 
nhw beth i'w gredu. 


Mae gan Fwslimiaid lysoedd shari’a i ymdrin â phriodas ac ysgariad. Mae ganddyn nhw 
reolau shari’a am faterion moesol. Os ydyn nhw eisiau gwybod beth i'w wneud am ysgariad, 
a allan nhw gael erthyliad, neu sut mae magu'r plant yn y ffordd gywir, yna bydd Mwslimiaid 
yn troi at gyfraith shari’a. 


Mae gan wledydd fel Saudi Arabia gyfraith shari’a ar gyfer eu deddfau i gyd. Mae gan 
wledydd eraill fel Bangladesh lysoedd teulu shari’a a chyfreithiau seciwlar. Mae cymaint o 
Fwslimiaid yn ymdopi gyda chymysgedd. Mae'n dibynnu ar Fwslimiaid a'u barn bersonol. 
Mae rhai'n credu ei bod hi'n well cael deddfau crefyddol i bopeth, achos dyna beth mae Duw 
ei eisiau. Mae eraill o'r farn ei bod hi'n well dilyn cyfreithiau modern. 


I gloi, dylai shari’a fod ar gyfer deddfau crefyddol fel gweddïo'n unig, oherwydd bod rhannau 
eraill shari’a yn erbyn hawliau dynol. Efallai eu bod nhw'n dda ar gyfer y cyfnod canoloesol, 
ond mae angen i ni symud ymlaen. Mae'r Qur’an yr un fath ar gyfer pob cyfnod ond mae'n 
gallu cael ei ddehongli ar gyfer heddiw. 












3 

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 
2 
 
 
 
 


(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos 'gwybodaeth ar ei phen ei hun' yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


 


3 
 


 


 
(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

Adran B   


3.  'Nid yw'r shari'a yn gallu bod yn ddim mwy na chanllaw crefyddol a moesol i 
Fwslimiaid heddiw.'  


 Gwerthuswch y safbwynt hwn. [AA2 30] 
 


 Efallai y bydd ymgeiswyr yn cynnwys rhai neu'r cyfan o'r canlynol, ond dylid 
rhoi credyd am bwyntiau perthnasol eraill.  


 


 Mae sawl ffordd wahanol o ddeall y term 'shari'a'. Yn aml ychwanegir y term 
'cyfraith' fel ei fod yn cwmpasu agweddau sifil ar gymdeithas. Mae shari'a yn 
system sy’n seiliedig ar y Qur'an, sydd wedi'i ysbrydoli ac sy'n arwain at 
Wladwriaeth Islamaidd gwbl weithredol, lle mae shari'a yn cynnwys cyfraith 
grefyddol, foesol, deuluol a sifil. Felly, mae'n cynnwys mwy na dim ond crefydd a 
moesoldeb. 


 Hefyd, mae'n bwysig ystyried 'fiqh' yma. Diffinnir fiqh fel dealltwriaeth ddwyfol o 
lwybr Islam fel y'i gwelir yn y Qur'an. Dyma'r ymgais ddynol i wneud synnwyr o 
ewyllys Duw ar y ddaear. Yn gyffredinol, mae'n ymwneud â phwrpas Pileri Islam 
ac â dangosiad y Qur'an a'r Sunna. Fe'i gelwir yn 'wyddor', yn ddisgyblaeth 
ddifrifol i sefydlu egwyddorion ar gyfer bywyd. Mae'r math pwysicaf o fiqh yn 
ymdrin â'r pum prif ddiben o ddealltwriaeth o ewyllys Duw mewn perthynas â: 
chadw'r grefydd, bywyd, llinach, deallusrwydd ac eiddo. Felly mae’n llawer mwy 
na chrefydd neu ‘ganllaw’ moesol; mae'n benodol ac yn fanwl gywir.  


 Gellid rhoi enghreifftiau o amrywiol wledydd lle mae cyfraith shari’a yn weithredol 
i'r graddau eithaf.  


 Er mwyn gwrthbwyso'r ddadl hon, gellid cyfeirio at y ddadl yn ymwneud â 
dehongli a chymhwyso'r shari'a. Gellid gwneud cysylltiadau yma â'r materion yn 
ymwneud â iaith grefyddol – a ddylid dehongli'r Qur'an mewn modd 
llythrennol/symbolaidd/cydweddiadol ac ati? (Athroniaeth Crefydd). 


 Gellid dadlau bod y Qur'an yn cynnwys deunyddiau cyd-destunol sy'n benodol i'r 
amser hwnnw (e.e. etifeddiaeth, anfoesoldeb canfyddedig ac egwyddorion 
masnachu) felly mae diwygwyr yn aml yn dadlau nad yw'r Qur'an yn cynnwys 
popeth sy'n berthnasol i bob cyfnod. Mae angen dehongli egwyddorion a'u 
cymhwyso trwy'r fiqh. Er enghraifft, mae diwygwyr fel Tariq Ramadan wedi deall 
mai diben cyfraith yw cael ei hail-ddehongli'n barhaus a'i chymhwyso at gefndir 
diwylliannol y Mwslim ei hun, gan wahaniaethu rhwng yr hyn sy'n ddiwylliannol a'r 
hyn sy'n grefyddol.  


 Mae'r ddysgeidiaeth sy'n tarddu o shari'a yn gallu cymathu'n ddiwylliannol a 
chreu ffurfiau a mynegiant unigryw o Islam gan ehangu ffiniau shari’a. 


 Gall ymgeiswyr ddefnyddio enghreifftiau lle mae gwahaniaeth amlwg rhwng 
crefydd a gwladwriaeth i gefnogi dadl groes, er enghraifft, gan gyfeirio at Ffrainc 
mewn modd haniaethol, a dadlau gan fod 80% o gyfraith Shari'a yn gyfraith teulu, 
mae ei ffocws yn bennaf ar grefydd a moesoldeb. 


 Gellid edrych ar y cwestiwn mewn modd mwy haniaethol drwy ofyn a yw'r termau 
'crefyddol' a 'moesol' yn cwmpasu pob agwedd ar fywyd i Fwslim ai peidio. Os 
ydynt, mae gwahaniaethu rhwng crefydd a gwladwriaeth yn artiffisial a gallai 
rhywun ddadlau bod y termau 'crefyddol' a 'moesol' yn cwmpasu pob agwedd ar 
fywyd mewn cymdeithas, yn bersonol ac yn gymunedol. 


 Yn yr un modd, gellid dadlau bod gwahanol oblygiadau i'r datganiad i Fwslimiaid 
fel endid ar y cyd (ummah) ac i Fwslim ar lefel mwy personol. 


 
Yn gyffredinol, dylai ymgeiswyr drafod y dadleuon a dod i werthusiad ar sail 
rheswm sy'n ymwneud â'r mater dan sylw.  


 












3. ‘Nid yw'r shari'a yn gallu bod yn ddim mwy na chanllaw crefyddol a moesol i 
Fwslimiaid heddiw.’
Gwerthuswch y safbwynt hwn.                 [30]


Cyfraith Islamaidd yw Shari’a. Mae'n ganllaw o ofynion crefyddol, deddfau bwyd a phryd 
mae gweddïo; am ymddygiad moesol, moesau a pharch at awdurdod rhieni; deddfau i farnu 
pobl am droseddau a wnaed yn lle awdurdod y wladwriaeth. Ydy'r olaf yn amhriodol erbyn 
hyn i Fwslimiaid eu defnyddio heddiw? 


Mae Mwslimiaid yn gweld shari’a fel cyfraith ddwyfol. Allah, y Duw Hollalluog, a greodd y 
byd, deddfau natur a moesoldeb – dydy bodau dynol ddim yn gallu newid beth wnaeth Duw. 
Dylai'r Hollalluog ymwneud â phob maes o'i greadigaeth. Mae llawer o Fwslimiaid yn credu 
bod hyn yn cynnwys cyfraith y wladwriaeth. 


Y Qur’an a Sunnah Muhammad yw'r ddwy brif ffynhonnell ar gyfer shari’a. Y Qur’an yw gair 
Allah wedi'i ddatguddio'n uniongyrchol. Gadawodd Muhammad fodel perffaith i Fwslimiaid ei 
ddilyn, sydd wedi'i gofnodi yn ei ddywediadau, yr hadith. Mae'r Qur’an ei hun yn dweud bod 
rhai adnoddau'n llythrennol, eraill yn alegorïaidd. Mae cyd-destun hadith yn effeithio ar y 
dehongliad. Mae rhai adnodau'n dweud na ddylai Mwslimiaid fod yn ffrindiau ag eraill, sydd i 
rai Mwslimiaid yn cyfiawnhau cadw ar wahân. Ond, mae'r rhan fwyaf o Fwslimiaid yn darllen 
y rhain yng nghyd-destun gelyniaeth lwythol y cyfnod.  


Doedd Shari’a erioed yn gyfraith gwladwriaeth fel mae heddiw. Ffurfiodd y Proffwyd 
gymuned yn Madinah, yna ffurfiodd ei gymdeithion Galiffiaeth. Daeth hyn â chyfraith a threfn 
a hawliau i rai oedd heb y rhain. Ond doedd e ddim yn golygu bod pawb yn cael cyfiawnder. 
Doedd menywod a rhai nad oedden nhw'n Fwslimiaid ddim yn gydradd o dan gyfraith 
shari’a. Fel arfer roedd y llywodraethwyr yn gorfodi cyfraith trosedd drwy eu systemau eu 
hunain, gan adael cyfraith grefyddol a theulu i shari’a.  


Roedd ysgolion gwahanol y gyfraith a Imams yn dehongli shari’a. Roedden nhw'n 
ychwanegu consensws, tebygrwydd a ijtihad neu ail-ddehongli i ddod o hyd i atebion i 
broblemau newydd. Mae Iran a Saudi Arabia yn ystyried bod shari’a yn cyfiawnhau cosbau 
corfforol a'r gosb eithaf am ddelio'n anghyfreithlon â chyffuriau a llofruddiaeth. Weithiau mae 
Mwslimiaid yn cael eu lladd os ydyn nhw'n dewis crefydd wahanol, ond mae'r Cenhedloedd 
Unedig yn dweud y dylai fod gan bawb hawl i ryddid cred yn y byd modern. 


Dydy Iran Islamaidd ddim yn gwahanu crefydd a'r wladwriaeth. Mae senedd, o'r enw Majlis, 
sy'n gwneud cyfreithiau. Rhaid i Gyngor Gwarchodwyr gymeradwyo bod y cyfreithiau mewn 
cytgord â shari’a. Felly mae shari’a yn llawer mwy na chod moesoldeb: mae'n effeithio ar 
bob cyfraith a phrosesau'r wladwriaeth. 


Ond mae Twrci'n wladwriaeth seciwlar yn gyffredinol gyda phoblogaeth Fwslimaidd yn 
bennaf. Ers dechrau'r ugeinfed ganrif modelodd Ataturk y wlad ar lywodraeth seciwlar, 
orllewinol. I ryw raddau dilynodd ddiwygiadau moderneiddio'r Califfiaid Ottomanaidd o'i flaen. 
Mae llawer o bobl Twrci'n dilyn Islam yn eu bywydau teuluol a phersonol, ond mae 
cyfreithiau'r wladwriaeth yn seciwlar.  


Mae gan Pakistan a Malaysia gymysgedd o gyfreithiau seciwlar y wladwriaeth a llysoedd 
shari’a i faterion teuluol. Mae priodasau'n cael eu selio â chytundeb nikkah, wedi'i 
gymeradwyo gan Imam. Er mwyn cael ysgariad, mae'n gwneud synnwyr mynd yn ôl at 
Imam. Ond mae cylch gorchwyl llysoedd shari’a a seciwlar yn amhendant: gall achos gael ei 
golli yn y naill a gellir apelio at y llall.  



Sticky Note

Diffiniad clir y cael ei roi o agweddau gwahanol o shari'a. Dyma un ffordd o gychwyn y traethawd - mae yna eraill fel cyflwyno gwahanol safbwyntiau gwrthgyferbyniol i'r cwestiwn.



Sticky Note

Cyflwyno ystyr shari'a a'i ffynonellau, y Qur'an a Sunnah ac eraill.
Mae'r cysylltiad rhwng credu bod ewyllys Duw ym mhopeth ac arfer shari'a yn cael ei wneud ond yna cwestiwn gyda'r broblem o ddehongli adnodau llythrennol ac alegoriaidd o'r Qur'an.




Sticky Note

Cyfeiriad yn cael ei roi i gymuned Madinah a safle merched a lleiafrifoedd yng nghyd-destun y cyfnod.



Sticky Note

Mae Iran,Twrci a Phacistan yn darparu manylion o wahanol enghreifftiau o sut allai shari'a gael ei ddehongli yn y byd modern.







Mae rhai Mwslimiaid yn dadlau mai cysyniad yw seciwlariaeth orllewinol: dylai popeth gael ei 
reoli gan shari’a. Mae eraill yn nodi'r camddefnydd sydd wedi digwydd. Cyhoeddodd 
Prifysgol Islamaidd Al-Azhar yn Cairo ‘Yr Ymateb’  er mwyn ateb dysgeidiaeth wallus yr 
oedd Mwslimiaid yn ei gwneud. Roedden nhw'n gweld y camddefnydd mewn achosion 
cabledd gyda “siom”. Er mai gwladwriaeth grefyddol yw Iran Shia, dadleuodd Ayatollah 
Sistani yn Iraq Shia sydd drws nesaf am raniad rhwng crefydd a gwleidyddiaeth.  
 
Mae cyfraith grefyddol a moesol yn bwysig. Mae diwygwyr yn dadlau na ddylai deddfau 
moesol gael eu gadael i shari’a; ond dylen nhw gael eu diwygio er mwyn sicrhau 
cydraddoldeb i fenywod a hawliau i leiafrifoedd gan gynnwys rhai o rywioldeb amgen. Barn 
arall yw y dylai ffydd fod yn seiliedig ar brofiad personol, nid shari’a o gwbl. Mae shari’a yn y 
byd modern yn newid ar hyn o bryd. 
 
I gloi, mae rhai eisiau i shari’a fod yn sail i bob cyfraith, dydy eraill ddim yn gweld rôl iddo o 
gwbl. Mae llawer yn defnyddio llysoedd shari’a at faterion teuluol. Maen nhw'n dilyn deddfau 
bwyd a chrefyddol gartref, ac yn elwa o ddeddfau seciwlar yn y gwaith, sy'n sicrhau 
cydraddoldeb a hawliau dynol. Efallai mai dyma'r cydbwysedd gorau i'w gael yn y byd 
heddiw. 
 
 
 



Sticky Note

Dangos dealltwriaeth dda o'r amrywiaeth o safbwyntiau ymysg ysgolheigion Mwslimaidd, fel yn Al-Azhar (ysgol o feddwl Sunni traddodiadol) a diwygwyr. Mae hwn yn ystod da. Gallai'r traethawd yma gael ei wella ymhellach drwy enwi ysgolheigion a chyfeirio at Islameiddwyr fel Sayyid Qutb a ddadleuodd am i sharia ymwneud a phob agwedd o fywyd. 



Sticky Note

1.	Yn mynegi'r safbwynt diwygiadol, y gwrthwyneb i'r safbwynt yn Iran, er enghraifft. Esboniad clir a hyderus o safbwynt gwahanol ac yn adnabod arwyddocâd y materion ym mywyd Mwslimiaid. Codir nifer o faterion, yn cynnwys awdurdod y wladwriaeth ac awdurdod rhieni, materion i leiafrifoedd fel Mwslimiaid hoyw, y gwahaniaethau rhwng safbwyntiau Mwslimiaid traddodiadol, Islamyddol (Islamist) a diwygiadol a mwy; ymdrinnir â'r rhain yn hyderus gan ddisgrifio'n fanwl a gyda dealltwriaeth eglur.




Sticky Note

1.	Mae'r diweddglo'n cyflwyno crynodeb o'r safbwyntiau ac yn dod i gasgliad cytbwys. Mae'r diweddglo'n cydnabod yr amrywiaeth o safbwyntiau. Mae wedi'i ysgrifennu'n dda, ond mae'r ymateb personol yn ddihyder: 'y cydbwysedd gorau, efallai'. Byddai barn blaen, beth bynnag mae'r awdur yn ei feddwl, gyda dwy frawddeg yn cyfiawnhau'r farn honno yn ddiweddglo gwell.




Sticky Note

1.	Mae'r ddadl yn cael ei chynnal o un paragraff i'r nesaf: nid yw'n gwanhau erbyn y diwedd. Fodd bynnag, gallai'r iaith a ddefnyddir ateb y cwestiwn yn fwy uniongyrchol.  Wrth fireinio'r diweddglo a chyfeirio mwy at farn ysgolheigion, gallai fod yn uwch. Band 4 24 marc. 













3. ‘‘Nid yw'r shari'a yn gallu bod yn ddim mwy na chanllaw crefyddol a moesol i 
Fwslimiaid heddiw.’
Gwerthuswch y safbwynt hwn.  [30] 


Cyfraith grefyddol i Fwslimiaid yw Shari’a. Mae'n dweud wrthyn nhw sut mae gweddïo a beth 
i'w wneud ym mhob rhan o'u bywyd. Mae'n cael ei ddiffinio'n union gan y Qur’an, sef gair 
Duw i Fwslimiaid. Allwch chi ddim dewis a dethol darnau o ddatguddiad Duw, felly mae 
Mwslimiaid yn credu bod rhaid i chi ddilyn shari’a ym mhob rhan o'ch bywyd.  


Mae shari’a yn gaeth iawn. Os ydych chi'n dod â chyffuriau i mewn i wlad, gallech chi 
wynebu'r gosb eithaf. Neu os ydych chi'n gadael Islam ac yn dewis crefydd arall, gallech chi 
gael eich lladd hefyd am eich credoau. Mae hyn yn erbyn hawliau dynol. Dylai pawb gael 
rhyddid i gredu beth bynnag maen nhw eisiau. Dydw i ddim yn credu y dylai shari’a gael ei 
gymhwyso i faterion crefydd, oherwydd allwch chi ddim gorfodi rhywun neu ddweud wrthyn 
nhw beth i'w gredu. 


Mae gan Fwslimiaid lysoedd shari’a i ymdrin â phriodas ac ysgariad. Mae ganddyn nhw 
reolau shari’a am faterion moesol. Os ydyn nhw eisiau gwybod beth i'w wneud am ysgariad, 
a allan nhw gael erthyliad, neu sut mae magu'r plant yn y ffordd gywir, yna bydd Mwslimiaid 
yn troi at gyfraith shari’a. 


Mae gan wledydd fel Saudi Arabia gyfraith shari’a ar gyfer eu deddfau i gyd. Mae gan 
wledydd eraill fel Bangladesh lysoedd teulu shari’a a chyfreithiau seciwlar. Mae cymaint o 
Fwslimiaid yn ymdopi gyda chymysgedd. Mae'n dibynnu ar Fwslimiaid a'u barn bersonol. 
Mae rhai'n credu ei bod hi'n well cael deddfau crefyddol i bopeth, achos dyna beth mae Duw 
ei eisiau. Mae eraill o'r farn ei bod hi'n well dilyn cyfreithiau modern. 


I gloi, dylai shari’a fod ar gyfer deddfau crefyddol fel gweddïo'n unig, oherwydd bod rhannau 
eraill shari’a yn erbyn hawliau dynol. Efallai eu bod nhw'n dda ar gyfer y cyfnod canoloesol, 
ond mae angen i ni symud ymlaen. Mae'r Qur’an yr un fath ar gyfer pob cyfnod ond mae'n 
gallu cael ei ddehongli ar gyfer heddiw. 



Sticky Note

Mae'r gair shari'a yn cael ei ddefnyddio'n gywir ond ni ddefnyddir unrhyw dermau arbenigol eraill.



Sticky Note

Diffiniad elfennol yn cael ei ddarparu, fodd bynnag nid yw'n glir ar y gwahaniaeth rhwng shari'a - cyfraith Islamaidd gyda Duw a'r Qur'an - ffynhonell i gyfraith shari'a.



Sticky Note

Mae'r pwynt am hawliau dynol yn dda ond byddai'n well pe byddai'n fwy penodol - pa wlad? (Saudi Arabia yma) a pha hawliau dynol? (cyfeirio at Ddatganiad y CU ar hawliau dynol cyffredinol a rhyddid credu).



Sticky Note

Mae'r cyfeiriad at lysoedd shari'a yn dda ond angen mwy o fanylder - gellid rhoi enghraifft fel Pacistan neu hyd yn oed y DU lle mae rhai Mwslimiaid yn wirfoddol yn defnyddio llysoedd shari'a er bod hyn yn cael ei feirniadu gan Fwslimiaid eraill (fel y colofnydd Yasmin Alibi Brown).



Sticky Note

Cyfeiriad at ystod o safbwyntiau yma ond angen mwy o fanylder ar bob un. Er enghraifft mwy o fanylder ar Bangladesh neu wlad debyg gyda system gymysg; mwy o fanylder ar Fwslimiaid seciwlar modern sy'n dymuno diwygio shari'a yng ngoleuni amseroedd modern.



Sticky Note

Nid yw'r clo yn gydnaws a chyfeiriad y ddadl sy'n cael ei chyflwyno yn y rhagarweiniad sy'n dweud bod shari'a ar gyfer cyfreithiau i gyd gan na fedrwch wahanu. Mae angen mwy o resymu i gyfiawnhau y clo yma



Sticky Note

Mae peth dadansoddi dilys yn y diffiniad o shari'a ac ym mherspectif rhai Mwslimiaid, fel y disgrifiad o'r gyfundrefn gaeth yn Saudi arabia a dynodi llysoedd shari'a i ddelio gyda phriodas ac ysgariad. Mae cyfeiriad at faterion yn ymwneud a'r gosb eithaf,llysoedd teuluol a safbwynt personol ac ystod o wledydd. Mae'r dadleuon a gyflwynir yn fyr o dystiolaeth gefnogol/rhesymeg. Cyfeirir at Saudi Arabia fel ymateb caeth, mae hyn yn awgrymu cysylltiad ag ysgol o feddwl ond ni roddir unrhyw enw na manylion amdano. Byddai'n well pe bai'r ymgeisydd wedi ysgrifennu Salafi neu Islamydd yn ei ateb. Nid yw'r label diwygiwr yn cael ei ddefnyddio wrth gyfeirio at Fwslimiaid modern.
Fodd bynnag mae'r ymateb yn tynnu sylw at rai materion ac yn cysylltu yn gywir y gred Islamaidd mewn Duw yn bresennol ym mhob agwedd o fywyd i weithredu cyfraith shari'a yn ehangach na chyfraith grefyddol a moesol.
Band 2 - 12 marc
Peth dadansoddi dilys a gwerthusiad anghyson.

3. ‘Nid yw'r shari'a yn gallu bod yn ddim mwy na chanllaw crefyddol a moesol i
Fwslimiaid heddiw.’
Gwerthuswch y safbwynt hwn.           [30]

